
Астана қаласында

«Жұмыспен қамту 2020» 

бағдарламасын іске асыру 

барысы туралы

Астана қаласы әкімінің орынбасары А.Балаеваның «Астана қаласында «Жұмыспен қамту 2020» бағдарламасын іске асыру барысы туралы» баяндамасын тыңдап және талқылап, мәслихат сессиясы қалалық атқарушы органдардың халықты жұмыспен қамтуға жәрдем көрсетудің мемлекеттік саясатын іске асыру бойынша шаралар қабылдап жатқандығын атап өтті.

Бағдарламаны іске асыру тиімділігіне және жұмыссыздық деңгейін төмендетуге бағытталған бірқатар іс-шаралар өткізілді. Астана қаласының әкімдігі жанында жұмыссыз азаматтарды жұмысқа орналастыру мәселелері жөніндегі жұмыс тобы құрылды және белсенді қызмет етеді. Қаланың өмір тіршілігінің түрлі салаларында еңбек ресурстарына қажеттілігіне талдау жүргізілді және айқындалды. Еңбек нарығын реттеу және еңбек ресурстарын сұранысы мен ұсынысының теңгерімдігіне жәрдем көрсету мақсатында, Астана қаласының 2013-2015 жылдарға арналған жұмыспен қамту картасы әзірленді. Үйлерді аралап шығу бойынша топтар құрылды және айқындалған жұмыссыз адамдарды жұмыспен қамтуды қамтамасыз ету бойынша әрекеттер алгоритмі жасалды. Кәсіптік дайындық және қайта дайындық курстарын ұйымдастыру көзделді.

Астана қаласы әкімдігінің Астана тұрғындарының әлеуметтік-экономикалық жағдайын жақсарту және жұмыссыздық деңгейін төмендету бойынша 2013-2014 жылдарға арналған еңбек нарығын реттеу жөніндегі әрекеттер жоспары бекітілді. 2012 жылдың 4-тоқсанында елорданың экономикалық белсенді халқы 418,3 мың адамды құрады, жұмыспен қамтылған халық – 395,0 мың адам, жұмыссыздар – 23,3 мың адам. Астана қаласы бойынша жұмыссыздық деңгейі жұмысқа қабілетті халықтың 5,7 пайызға дейін төмендеді, бұл өткен жылғы көрсеткіштен 0,1 пайызға төмен.

Халыққа әлеуметтік көмек көрсету жүйесі жетілдірілуде. 2012 жылы қалалық жұмыспен қамту қызметіне өтініш білдірген жұмыссыз азаматтардың ішінен 84,5 пайызы жұмысқа орналастыру, қоғамдық жұмыстарға қатысу, кәсіптік оқуға, жастар практикасына және әлеуметтік жұмыс орындарына жіберу сияқты әлеуметтік қорғаудың белсенді шараларымен қамтылды.  Бос орын жәрмеңкелері тұрақты түрде өткізіліп тұрады, 2012 жылы оған елорданың 10 мыңнан астам жұмыссыз азаматы қатысты. Жұмыссыздарды жұмысқа орналастыруға Халықты жұмыспен қамту орталығы белсенді жәрдем көрсетеді.

Өздері жұмыспен қамтылған, жұмыссыздар мен халықтың мақсатты топтарына жататын адамдарды жұмыспен қамтудың белсенді бағдарламаларына тарту бойынша шаралар қабылдануда. Жұмыссыз азаматтарды кәсіби дайындау, қайта дайындау және біліктілігін көтерудің қалалық жүйесі құрылды және тиімді жұмыс істеуде, онда барлық оқитындарға шәкіртақы қарастырылған. Оқыту елорданың 24 оқу орны базасында 57 мамандық бойынша жүргізіледі. Оқудан өткен 1164 жұмыссыз азаматтан 473 адамы жұмысқа орналастырылды.

Сондай-ақ, «Жұмыспен қамту 2020» мемлекеттік бағдарламасының қатысушыларын жұмысқа орналастыру мақсатында, 3858 бос орын ұсынған елорданың жұмыс берушілерімен 655 ниеттестік хаттамасы жасасты.

Елорданың халқын жұмыспен қамтуды қамтамасыз етудің маңызды факторы жұмыс орындарын жасау болып табылады. 2009 жылдан бастап қазіргі уақытқа дейін қалада 60 мыңнан астам жұмыс орны ашылды. Тек 2012 жылы экономиканың түрлі салаларында 18024 жаңа жұмыс орны ашылды, оның ішінде кіші бизнес саласында – 10982 орын ашылды, бұл 60,9 пайызды құрайды.

Әлеуметтік серіктестікті дамыту ерекше өзектілікке ие болды. Білікті мамандардың санын арттыру мақсатында, қалалық жұмыспен қамту және әлеуметтік бағдарламалар басқармасы, Астана қаласының Кәсіподақ кеңесі мен «Елорда жұмыс берушілерінің одағы» заңды тұлғалар бірлестігімен әрекеттер жоспарына қол қойылды және политехникалық колледж базасында оқу-өндірістік құрылыс комбинатын құру бойынша тұжырымдама әзірледі.

Қалалық жұмыспен қамту және әлеуметтік бағдарламалар, білім беру және ішкі саясат бағдарламаларының елорда жоғары және орташа арнайы оқу мекемелері бітірушілерінің мониторингі бойынша бірлескен жұмысының нәтижелері бойынша бітіретін мамандардың  толық базасы жасалды және алдағы жылдарға болжамдық деректер анықталды. 

Қоғамдық ұйымдар мен  мүгедектерді әлеуметтік оңалту  бойынша бірлестіктердің қызметі жандануда. «Қазақстан мүгедектер конфедерациясы» республикалық қоғамдық бірлестігі жанындағы мүгедектерді жұмысқа орналастыру жөніндегі бөлім ашылды, онда мүгедектігі бар адамдар жұмыспен қамту мәселелері бойынша кеңестерді алуға мүмкіндік алады, курстарға жіберіледі және жұмысқа орналастырылады. Қалалық сайттың базасында халықты жұмысқа орналастыру мәселелері бойынша жеке портал ашылды.

Сонымен қатар, Астана қаласы мәслихатының сессиясы «Жұмыспен қамту 2020» мемлекеттік бағдарламасын іске асыру бойынша қалада жүргізіліп жатқан жұмыстарға қарамастан, еңбек нарығы теңгерімді болып отырған жоқ, білікті мамандардың тапшылығы байқалатындығын атап өтті.

Тіркелген еңбек нарығын талдау кәсіби мамандарды білім беру деңгейі бойынша да, сондай-ақ салалар бойынша да дайындауда тепе-теңдіктің жоқ екендігін көрсетті, осыған байланысты еңбек нарығында бір кәсіп түрлерінің шектен тыс көп болуы, ал енді бір кәсіп түрлерінің тапшы екендігі байқалады. 2011-2012 оқу жылы жоғары оқу орындары бітірушілерінің жалпы санынан 55 пайызы экономикалық және құқық білімі бар жас мамандар құрайды. Елорданың жоғары оқу орындарының жұмыс берушілермен байланысы жоқ және жас мамандарды жұмыс орналастыру мәселесі өзекті болып отыр. 

Елордада тұрақты экономикалық өсу білікті қызметкерлерге сұраныстың артуына ықпал етеді. Алайда, мамандарды дайындау және оқытудың қолданыстағы жүйесі білікті құрылысшылар, машина құрылысындағы жұмыс кәсіптерінің қажеттілігін қанағаттандырмайды. Бұл шетелден тартылған шетелдік мамандар санының өсуіне әкеп соғады.

Еңбек нарығы қажеттілігіне сәйкес кәсіптік білім беру мекемелерінің кәсіптері мен мамандықтарының тізбесіне өзгерістер енгізу қажет. Бірін-бірі қайталайтын және қажет етілмейтін кәсіптерді қысқарту, жұмыс берушілермен тығыз қарым-қатынас және тұрақты байланыс орнату. Қолданыстағы кәсіптік білім беру жүйесінің материалдық-техникалық базасын жаңарту және нығайту проблемасын шұғыл шешу талап етіледі.

Елорда жұмыссыздарының басым бөлігін жасы 18-ден 45-ке дейін еңбекке қабілетті, орташа және арнайы орташа білімі бар әйелдер құрайды. Жастар арасындағы жұмыссыздық деңгейі де алаңдаушылықты туғызады. Кәсіпорындар практикалық жұмыс өтілі жоқ диплом бар мамандарды жұмысқа орналастыруға қызығушылық танытпайды. Жұмыссыздар саны мен өзін-өзі қамтыған адамдардың саны тең келеді, бұл күрделі талдау жасауды және қажетті шараларды қабылдауды талап етеді.

Еңбек көші-қон өкілдерін жұмысқа тартуға қатысты қолданыстағы еңбек заңнамасы бұзылады, бұл жұмыс берушілерге арзан жұмыс күшін пайдалануға және әлеуметтік шығындарға қаражатты үнемдеуге мүмкіндік береді. Жұмысшылардың еңбекті қорғаудың мемлекеттік нормативтік талаптарын сақтамауы өндірісте жазатайым оқиғаларға, адамдардың мүгедектікке ұшырауына және қаза табуына әкеп соғады.

Мүгедектерді заңнамаға сәйкес жұмыспен қамтуды қамтамасыз етуде жұмыс берушілердің жауапкершілігін арттыру талап етіледі.

Орта мектеп оқушыларының арасында мақсатқа бағытталған кәсіптік-бағдарлау жұмысы және жұмыс кәсіптерінің оң имиджін қалыптастыруда бұқаралық ақпарат құралдарының барынша белсенді позициясы  қажет.

Астана қаласы мәслихатының сессиясы ШЕШТІ:

1. «Жұмыспен қамту 2020» бағдарламасын іске асыру барысы туралы баяндамасы назарға алынсын.  

2. Астана қаласының әкімдігіне, «Алматы», «Есіл», «Сарыарқа» аудандарының әкімдеріне, елорда департаменттері мен басқармаларының басшыларына Астана қаласында «Жұмыспен қамту 2020» бағдарламасын (бұдан әрі - Бағдарлама) елорданың экономикалық және әлеуметтік ерекшеліктерін ескере отырып, тиімді іске асыруға бағытталған шараларды қабылдау. Өзін-өзі қамтыған, жұмыссыз және аз қамтылған халыққа әлеуметтік көмек көрсету және жұмыспен қамтудың белсенді бағдарламаларына тарту бойынша мемлекеттік қызметтерді ұсыну толықтығы мен сапасына бақылау жасауды қамтамасыз ету. Жұмыспен қамту және еңбек қатынастары мәселелерін реттеу бойынша мемлекеттік құрылымдар, жеке сектор және азаматтық қоғам қызметін үйлестіру мәселелеріне ерекше көңіл бөлу;

бағдарламаны іске асыру барысында бюджеттік қаражатты игеру және мақсатты пайдалану тиімділігін арттыру;

елорданың кадрлық әлеуетін дамыту мақсатында желіні кеңейту, сондай-ақ қолданыстағы техникалық және кәсіптік білім беру оқу орындарын жаңа технологиялардың талаптары деңгейінде заманауи стандарттарды ескере отырып және еңбек нарығы сұранысына сәйкес материалдық-техникалық базасын жаңарту үшін қажетті жағдайлар жасау;

жұмыс берушілердің еңбек мигранттарын жұмысқа қабылдауда және әлеуметтік қорғауды қажет ететін адамдарды жұмысқа орналастырған кезде, еңбек және еңбекті қорғау туралы заңнаманың сақталуына бақылауды күшейту. Жұмыс берушілердің мүгедектерді жұмысқа қабылдауда мүдделігін арттыру үшін ынталандыруды зерттеу және анықтау, мүгедектерді жұмысқа орналастыру үшін ашылған арнайы жұмыс орындары бойынша шығындарды ішінара өтеу мүмкіндігін қарастыру ұсынылсын.

3. Астана қаласының Жұмыспен қамту және әлеуметтік бағдарламалар басқармасына:

Астана қаласында «Жұмыспен қамту 2020» бағдарламасын іске асыру мақсатында өзін-өзі қамтыған, жұмыссыз және аз қамтамасыз етілген халықты оқыту және жұмысқа орналастыруға көмектесу бойынша тиімді шараларды қабылдау;

жұмыссыздарды кәсіптік дайындау және қайта дайындаудың жүйесі мен экономиканың түрлі секторларын дамыту болашақтарын ескере отырып, жұмыс күшіне қажеттілікті болжау жүйесін жетілдіру бойынша шараларды қабылдау;

жас мамандарды жұмысқа орналастыру мүмкіндігін кеңейту үшін нарық қарқынын қадағалау бойынша әлеуметтік серіктестер мен оқу орындарының өзара қарым-қатынасын жандандыру және соған сәйкес оқыту, сондай-ақ техникалық және кәсіптік білім алудың түрлі кезеңдерінде практикалық дағдыны алу үшін ұсынылатын мамандықтар тізбесін қалыптастыру ұсынылсын.

4.  Астана қаласының Білім басқармасына орташа білім беретін оқу орындарында жаңа әлеуметтік және кәсіптік эталонды жасауға қабілетті, жұмысшы мен маманның заманауи әлеуметтік-психологиялық келбетін ашатын жұмыс кәсіптерінің оң имиджін қалыптастыру бойынша кәсіптік-бағдарлау жұмысын жүргізу ұсынылсын.

5. Астана қаласының Ішкі саясат басқармасына халықтың арасында жұмыс кәсіптерінің беделін арттыру және әйгілендіру мақсатында, экономиканың түрлі салаларында және әлеуметтік салада жұмыс істейтін еңбек адамдарына арналған еңбек және патриоттық бағыттағы телевизиялық және радиохабарлар, әлеуметтік маңызды жарияланымдарды шығару бойынша бұқаралық ақпарат құралдарының қызметін жандандыру ұсынылсын.

6. Осы шешімнің орындалуын бақылау Астана қаласы мәслихатының әлеуметтік-мәдени дамыту мәселелері жөніндегі тұрақты комиссияға жүктелсін.

